
GOUVÈNÈ CUOMO VOTE LWA KAP GARANTI AJANS KAP BAY ANSYEN KONBATAN SÈVIS AP FOUNI PI 

WO NIVO SWEN POSIB 

 

Gouvènè Andrew M. Cuomo te anonse jodi a vòt yon nouvo lwa ki pral mande pou Ajans kap bay Ansyen 

Konbatan Sèvis (Veterans Service Agencies, VSA) jwenn akreditasyon nan men Depatman Afè Asyen 

Konbatan Ameriken (U.S. Department of Veterans Affairs, US DVA), pou pèmèt ansyen konbatan New York 

ak fanmi yo prepare epi prezante reklamasyon pou avantaj federal nan biwo ki nan kominote lokal yo.  

 

“Eta New York pran angajman pou l bay ansyen konbatan nou yo pi bon swen posib apre yo tounen sot 

sèvi nasyon nou ak defann libète nou renmen anpil yo antanke ameriken,” te deklare Gouvènè Cuomo. 

“Nouvo lwa sa pral pèmèt Ajans kap Bay Ansyen Konbatan Sèvis lokal yo pi byen sèvi ewo nou yo lè yo 

tounen sot nan peyi etranje, epi bay ansyen konbatan nou yo ak fanmi yo kapasite pou yo aplike pou 

avantaj federal esansyèl nan pwòp kominote yo. Se yon lòt etap Eta New York franchi nan efò nou yo pou 

n reprezante yon modèl nasyonal nan jan gouvenman eta a sèvi ansyen konbatan nou yo ak fanmi yo.”  

 

Kolonèl retrete Eric J. Hesse, Direktè Divizyon Ansyen Konbatan (Division of Veterans Affairs) an, te di 

konsa, “Mwen remèsye lejislatè ki te sponsorize pwojè lwa enpòtan sa ak Gouvènè Cuomo pou vòt lwa a 

ak lidèchip li nan asire Ansyen Konbatan Eta New York ak Fanmi yo resevwa asistans nan VSO akredite lè 

yo tounen nan Eta a. Eta New York pran devan pou asire l sòlda ki tounen yo gen sipò ak asistan yo bezwen 

pou reyisi pasaj yo nan lavi sivil.” 

 

Chèf egzekitif ak majistra konte New York nonmen direktè VSA lokal yo ki pa blije jwenn akreditasyon nan 

men US DVA. San akreditasyon federal la, biwo lokal pa ka sipèvize preparasyon ak prezantasyon 

reklamasyon ansyen konbatan yo ak fanmi yo pou avantaj federal.  

 

Nouvo lwa (A.6221-C / S.5825) Gouvènè a siyen an pral mande pou direktè VSA konte ouben vil yo jwenn 

akreditasyon nan men US DVA. Divizyon Afè Ansyen Konbatan Eta New York la ka akredite direktè ak 

pèsonèl VSA gratis. Fòmasyon endividyèl fèt sou entènèt ak yon Konseye pou Sèvis Ansyen Konbatan Eta a, 

epi chak ane nan plizyè kote jeyografik nan tout Eta a.  

Lwa sa a ap anvigè nan 30 jou.  

Senatè Jack Martins te di konsa, “Lwa sa pral founi ansyen konbatan nan tout eta a yon moun ki la pou ede 

yo jwenn avantaj ki la pou yo. Pou pi byen sèvi ansyen konbatan New York ak fanmi yo epi ede yo jwenn 

avantaj onivo eta a ak federal ki la pou yo a, li fè sans pou direktè VA yo nan tout Eta a jwenn akreditasyon. 

Lwa sa pral fè sa egzateman epi pral ogmante kantite ajan akredite byen enfòme, yo ka fè konfyans eki ka 

sèvi ansyen konbatan nou yo. Mwen vle remèsye Gouvènè a pou mezi enpòtan sa li fè vin lwa.” 

 

Manm Asanble Michelle Schimel te di konsa, “Li enpòtan anpil pou noumenm, nan gouvenman an, asire n 

moun ki te riske vi yo pou defann peyi nou an resevwa swen osito yo tounen nan lavi sivil. Lwa sa pral 

garanti ansyen konbatan ak fanmi yo resevwa avantaj yo gen dwa ak yo a nan yon mannyè efikas ak rapid. 

Mwen remèsye Gouvènè a dèske li te rekonèt enpòtans pwojè lwa sa ak tou Andy Booth nan Nassau 

County American Legion pou èd li te ban mwen nan fè pwomosyon lwa sa.” 

